ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 

	1. Արտաքին գործերի նախարարություն
	255.10.2022թ.

	
	N 1111/48601-22

	Դիտողություններ և առաջարկություններ չկան:
	

	2. Պաշտպանության նախարարություն
	26.10.2022թ.

	
	N ՊՆ/510/5119-2022


	Դիտողություններ և առաջարկություններ չկան:

	

	3.Ոստիկանություն
	28.10.2022թ.

	
	N 1/21/93976-22

	Դիտողություններ և առաջարկություններ չկան:
	

	4.Անվտանգության խորհրդի քարտուղար
	28.10.2022թ.

	
	N //35625-2022

	Դիտողություններ և առաջարկություններ չկան:

	

	5. Մարդու իրավունքների պաշտպան
	28.10.2022թ.

	
	N 01/01.3/5389-2022

	Ի պատասխան Ձեր՝ 2022 թվականի հոկտեմբերի 21-ի թիվ /30.5/46741-2022 գրության՝ հայտնում եմ, որ «Հայաստանի Հանրապետության քրեական օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ սկզբունքային առարկություններ չունենք։ 
Միաժամանակ հարկ է նկատել, որ գործող քրեական օրենսգրքի 420-րդ հոդվածը, որը նախատեսում է քրեական պատասխանատվություն սահմանադրական կարգը տապալելու համար, իսկ 422-րդ հոդվածը, որը սահմանում է քրեական պատասխանատվություն սահմանադրական կարգը բռնի տապալելուն ուղղված հրապարակային կոչերի համար, արդեն իսկ ներառում է Նախագծով առաջարկվող հանցակազմերի օբյեկտիվ կողմի հատկանիշները։ 
Այսպես, Նախագծի 1-ին հոդվածի համաձայն՝ ինքնիշխանությունից հրաժարվելուն` բռնություն գործադրելու կամ բռնություն գործադրելու սպառնալիքի միջոցով հօգուտ այլ պետության կամ միջազգային կամ վերպետական հանրային կազմակերպության Հայաստանի Հանրապետության ինքնիշխանությունը լրիվ կամ մասնակի սահմանափակելուն ուղղված գործողություններ կատարելը։ 
Քրեական օրենսգրքի 420-րդ հոդվածի համաձայն՝ Սահմանադրական կարգը տապալելը` Սահմանադրության 1-ին, 2-րդ, 3-րդ կամ 4-րդ հոդվածով կամ 5-րդ կամ 6-րդ հոդվածի 1-ին մասով կամ 7-րդ հոդվածով նախատեսված նորմի գործողությունը փաստացի դադարեցնելը։
Սահմանադրության 1-ին հոդվածի համաձայն՝ Հայաստանի Հանրապետությունն ինքնիշխան, ժողովրդավարական, սոցիալական, իրավական պետություն է:
Վերոգրյալից հետևում է, որ ինքնիշխանության՝ որպես պետության հիմնական հատկության, գործողության դադարեցման համար արդեն իսկ նախատեսված է քրեական պատասխանատվություն Քրեական օրենսգրքի 420-րդ հոդվածով։ Սահմանադրական կարգը տապալելու հանցակազմը նախատեսված է որպես նյութական հանցակազմ, այսինքն՝ հանցանքն ավարտված է համարվում հանցավոր հետևանքների ի հայտ գալու պահից, այն է ինքնիշխանության վերաբերյալ նորմը փաստացի դադարեցնելու պահից։ Ելնելով Քրեական օրենսգրքի 44-րդ հոդվածից՝ անձը կարող է ենթարկվել քրեական պատասխանատվության նաև հանցափորձի համար։ 
Հաշվի առնելով վերոգրյալը և ղեկավարվելով Քրեական օրենսգրքի 420-րդ և 44-րդ հոդվածների դրույթներով՝ գտնում ենք, որ ինքնիշխանության դադարեցմանն ուղղված գործողությունները, որոնք չեն հանգեցնի դրա փաստացի դադարեցման, կորակվի որպես սահմանադրական կարգը տապալելու հանցափորձ։ 
Նույնանման է իրավիճակը նաև Նախագծի 2-րդ հոդվածի պարագայում, որով առաջարկվում է Քրեական օրենսգրքի 422-րդ հոդվածում, ի թիվս իշխանությունը զավթելուն, տարածքային ամբողջականությունը խախտելուն կամ սահմանադրա-կան կարգը բռնի տապալելուն, նախատեսել նաև ինքնիշխանությունից հրաժարվելուն ուղղված հրապարակային կոչերը։ Կարծում ենք ինքնիշխանությունից հրաժարվելուն ուղղված հրապարակային կոչերը ներառվում են սահմանադրական կարգի տապալմանն ուղղված հրապարակային կոչերի մեջ վերոնշյալ հիմնավորմամբ։  
	Չի ընդունվել:
Նախագծի հիմնավորմամբ նշվել է, որ Նախագծի նպատակն անմիջականորեն պետության ինքնիշխանության պաշտպանությանն ուղղված քրեաիրավական միջոցների նախատեսումն է: Ըստ այդմ՝ դիտարկվել է օրենսգրքով կոնկրետ արարքի համար հատուկ հանցակազմ սահմանելու հնարավորությունը:


	6.Ֆինանսների նախարարություն
	31.10.2022թ.

	
	N 01/11-1/18903-2022

	Դիտողություններ և առաջարկություններ չկան:
	

	7.Ազգային անվտանգության ծառայություն
	01.11.2022թ.

	
	N 11/1259

	Հաշվի առնելով նախագծի հիմնավորման մեջ բերված փաստարկները, ինչպես նաև ՄԻԵԴ պրակտիկան, առաջարկում ենք 2-րդ հոդվածը շարադրել այնպես, որ ինքնիշխանությունից հրաժարվելու վերաբերյալ հրապարակային կոչերը ուղղված լինեն բռնության հրահրմանը կամ դրա սպառնալիքին:
	Չի ընդունվել:
Նախագծի 1-ին հոդվածում արդեն իսկ սահմանվել է ինքնիշխանությունից հրաժարվելու հանցակազմը, այն է՝ բռնություն գործադրելու կամ բռնություն գործադրելու սպառնալիքի միջոցով հօգուտ այլ պետության կամ միջազգային կամ վերպետական հանրային կազմակերպության Հայաստանի Հանրապետության ինքնիշխանությունը լրիվ կամ մասնակի սահմանափակելը: Ըստ այդմ՝ ինքնիշխանությունից հրաժարվելու կոչերը պետք է մեկնաբանվեն վերոնշյալ հանցակազմի լույսի ներքո: Նույն տրամաբանությունը դրված է հենց Քրեական օրենսգրքի 422-րդ հոդվածում, որը քրեականացնում է իշխանությունը զավթելուն, տարածքային ամբողջականությունը խախտելուն կամ սահմանադրական կարգը բռնի տապալելուն ուղղված հրապարակային կոչերը, սակայն իշխանությունը զավթել, տարածքային ամբողջականությունը խախտել և սահմանադրական կարգը տապալել հանցակազմերը և դրանց օբյեկտիվ կողմերը բացահայտված են այլ հոդվածներում:

	8. Քննչական կոմիտե
	03.11.2022թ.

	
	N 01/22/125039-2022

	Դիտողություններ և առաջարկություններ չկան:
	

	9. Տարածքային կառավարման և ենթակառուցվածքների նախարարություն
	03.11.2022թ.

	
	N ԳՍ/21.1/29381-2022

	Դիտողություններ և առաջարկություններ չկան:
	

	10. Հակակոռուպցիոն կոմիտե
	31.10.2022թ.

	
	N 18-9898գ-22

	Դիտողություններ և առաջարկություններ չկան:
	

	11. Բարձրագույն դատական խորհուրդ
	02.11.2022թ.

	
	N ԴԴ/588-22

	Դիտողություններ և առաջարկություններ չկան:
	

	12. Գլխավոր դատախազություն
	09.11.2022թ.

	
	N 04/20.2/15985-2022

	Դիտողություններ և առաջարկություններ չկան:
	

	13. Փաստաբանների պալատ
	21.10.2022թ.

	
	N /30.5/46741-2022

	Ուղարկվել է 21.10.2022թ. թիվ 
/30.5/46741-2022 գրությամբ, սակայն կարծիք չի ներկայացվել:
	

	14. Միջազգային իրավական հարցերով ներկայացուցիչ
	23.11.2022թ.

	
	N /64.7/37862-2022

	«Հայաստանի Հանրապետության քրեական օրենսգրքում լրացումներ կատարելու մասին» օրենքի նախագծի 1-ին հոդվածով առաջարկվում է Քրեական օրենսգրքի 421-րդ հոդվածը լրացնել երկրորդ մասով՝ սահմանելով ինքնիշխանությունից հրաժարվելու հասկացությունը: Մասնավորապես, առաջարկվում է ինքնիշխանությունից հրաժարվելու հետևյալ ձևակերպումը՝ «ինքնիշխանությունից հրաժարվելուն՝ բռնություն գործադրելու կամ բռնություն գործադրելու սպառնալիքի միջոցով հօգուտ այլ պետության կամ միջազգային կամ վերպետական հանրային կազմակերպության Հայաստանի Հանրապետության ինքնիշխանությունը լրիվ կամ մասնակի սահմանափակելուն ուղղված գործողություն կատարելը»: Արդյոք առաջարկվող ձևակերպումը դատական պրակտիկայում խնդրահարույց չի կարող լինել այնքանով, որքանով հանցակազմի օբյեկտիվ կողմից դուրս կմնան բոլոր այն գործողությունները, որոնք միտված կլինեն Հայաստանի Հանրապետության ինքնիշխանությունը լրիվ կամ մասնակի սահմանափակելուն, սակայն ոչ հօգուտ այլ պետության կամ միջազգային կամ վերպետական հանրային կազմակերպության: Գործնականում չեն բացառվում իրավիճակներ, երբ հանցավորի հիմնական նպատակը լինի Հայաստանի Հանրապետության ինքնիշխանության ուղղակի սահմանափակումն առանց հօգուտ որևէ սուբյեկտի՝ չունենալով ինքնիաշխանությունը որևէ այլ մարմնի հանձնելու շարժառիթ: Հաշվի առնելով, որ սույն հանցակազմը ձևական է և դրա ավարտը չի կապվում հետևանքների վրա հասնելու հետ՝ առաջարկում ենք դիտարկել հանցակազմի օբյեկտիվ կողմի վերաձևակերպումը: Միևնույն ժամանակ, առաջարկն իրացնելու դեպքում հանցակազմի առաջին և երկրորդ մասերը կլինեն համահունչ, քանի որ հանցակազմի առաջին մասում տարածքային ամբողջականությունը խախտելը կապում է ոչ միայն  Հայաստանի Հանրապետության տարածքը կամ դրա մասն այլ պետությանը հանձնելուն ուղղված գործողություններ կատարելու հետ, այլև Հայաստանի Հանրապետության տարածքի մասն առանձնանելուն ուղղված գործողություններ կատարելն առանց որևէ սուբյեկտի հանձնելու նպատակ ունենալու նույնպես ներառված է հանցակազմի օբյեկտիվ կողմում:

	Չի ընդունվել:
Միջազգային իրավունքում թեև «պետություն» եզրույթը չի բնորոշվում, սակայն սահմանվում է, որ պետությունները հատուկ ինքնիշխան կազմավորումներ են, և որ նրանց փոխհարաբերությունների հիմնական սկզբունքներից մեկը պետությունների ինքնիշխան հավասարության սկզբունքն է[footnoteRef:1]: Պետության ինքնիշխանությունը (պետական ինքնիշխանությունը)՝ պետությանը բնորոշ գերակայությունն է իր տարածքում և անկախությունը միջազգային հարաբերություններում: Այպիսով ինքնիշխանության հիմնական բնութագրիչն ու բաղադրիչը միջազգային հարաբերություններում անկախությունն է, ուստի ինքնիշխանությունից հրաժարվելը ենթադրելու է արտաքին կողմի՝ միջազգային հարաբերություններում անկախության սահմանափակում, ինչը, բնականաբար, հնարավոր է հօգուտ այլ պետության կամ միջազգային կազմակերպության: [1:  Քոչարյան Վ., Միջազգային իրավունք: Ուսումնական ձեռնարկ – Եր.: Երևանի համալսարականի հրատարակչություն, 2002, էջ 64:] 


	15. Վարչապետի աշխատակազմի պետաիրավական վարչություն
	12.12.2022թ.

